Voss kommune

P.b. 145

5701 VOSS                                                                                                                     19.03.10  
Klage på eigedomsskattevedtak/melding om skattetakst av 18.02.2010
Underteikna klagar med dette på innført eigedomsskatt for eigedomen (ane):

Gnr.                                            Bnr.

i Voss kommune.

Klagen er grunna i følgjande forhold:
1. Verdien på våningshus, kårbustad og andre bustadhus/seterhus/hytter på min eigedom er sett vesentlig for høgt i høve til den delen desse utgjer av konsesjonsverdien/ marknadsverdien på heile landbrukseigedomen, inkludert husa. Dette er direkte i strid med Finansdepartementets uttale av 10.03.06. Denne presiserer at det for konsesjonspliktige landbrukseigedomar skal takast omsyn til at det er knytt konsesjonsplikt og odel til eigedomen, og at verdsettinga skal ta omsyn til kva eigedomen kan omsettast for som jordbrukseigedom, underlagt landbruksstyre-maktenes prisavgrensing i denne samanheng. Det obligatoriske fritaket for landbruksdelen av eigedomen min, er på denne måten underminert og gjort fiktivt, ved at bustaddelen(ane) er pressa så høgt opp at fritaket for landbruksdelen i realiteten har blitt borte. Dette er direkte i strid med lovgjevars intensjon, jf. eigedomsskatteloven § 5 bokstav h).
2. Verdien er også sett for høgt i forhold til frittståande bustad- og fritidseigedomar som kan seljast på den frie marknaden utan krav om konsesjon. Den observerbare takseringsverdien for slike eigedomar utgjer 20-80 % i forhold til kva desse er omsett for i den siste tida. For landbrukseigedomar er verdien av hus/bustadhus med vidare, sett til mellom 80-200 % av eigedomens observerbare konsesjonsverdi/ landbruks-verdi i følgje erfarne takstmenn i kommunen. I tillegg til at dette klart viser at landbruksfritaket i seg sjølv er fullstendig oversett av kommunen, dokumenterer dette også at likskapsprinsippet er brote, sidan skatteytarane ikkje vert handsama likt når det gjeld fastsetting av eigedomsskattegrunnlaget i høve til reell marknadsverdi på eigedomane.
3. Den soneinndelinga som er nytta, reflekterer ikkje verdien på eigedomen min i høve til  andre bustadeigedomar/hytter i kommunen - på ein god måte.
4. Det føreligg ei rekke konkrete faktafeil i eigedomsskattevedtaket og takstgrunnlaget på bakgrunn av mangelfull synfaring/oppmåling og taksering av eigedomen(ane).

5. Det føreligg ei rekke observerbare sakshandsamingsfeil, mellom anna ved at eg ikkje i god tid har fått tilsendt takstgrunnlaget som grunnlag for å imøtegå vedtaket og takstgrunnlaget på ein god måte. Vidare er verdivurderinga mangelfull og lite presis, og takstane på ulike hus er slått saman og omfatta av same faktor, sjølv om faktorane  skulle vore ulike. I tillegg er prinsippet om likskap brote. 
Grunna kort tid til å sette meg inn i vedtaket, tek eg atterhald om å kunne kome med ytterlegare opplysingar når det gjeld konkrete forhold og feil i fakta vedrørande min(e) eigedom(ar). Det er for tida stort press på fagkompetansen på området i Voss kommune, grunna dei mange eigedomsskattesakene. Eg føreset difor at eg kan kome attende med ytterlegare grunnlag for klagen når slik kompetanse er å få tak i.  
Eg ber samstundes om å få tilsendt fullstendig takstgrunnlag for eigedomen min, slik at eg kan imøtegå kommunens verdsetting på ein god måte.
Med venleg helsing 
-------------------------------------

